
214 E U S K A L - E R R I A .  

C H I M U B A  

Chimubak bere seme 
bat luzaro miñez 
zeukala, iñontara 
sendatu eziñez, 
egun batez jarri zan 
erreguz Zerura, 
arren senda zeiola 
ari seme ura; 
bañan erreguk ere 
ez ezer egiñik, 
ez sendaturik aren 
semearen miñik, 
pentsatu zuben tokiz 
andik trukatzea, 
osasunaren billa 
lekuz aldatzea, 
eta seme eriya 
bere bizkarrean 
artu ta zijoala 
mendiyan bidean, 
Merkurio jaungoikoa 
paltsoa birautzen,1 

etziolako seme 
maitea sendatzen, 
flecha eder bat zuben 

(1) maldecir. 

alchatu lurretik, 
eiztariren bati len 
galduba zorrotik, 
eta bere arekin 
zerura begira 
jarririk, zion flecha 
zeruari tira, 
bañan non joko zuben 
zanean erori 
kaskezurretik sartu 
zitzaion berari. 
. . . . . . . 

Onek erakusten du 
oso andiyari, 
gaitz egin naian obe 
baitala ez ari; 
zeren non mengatuko 
dion ustez ari, 
menga leikiokela 
bere burubari. 

DAMA ETA LOREAK 

Ainbesterañon dama 
zan gustatzen lorez, 
beren usaiz ta beren 

grazizko kolorez, 
goizero jechirikan 
sarjiñ ederrera, 
an izaten baitzuben 
gozozteko era. 
Gisa onetan zala 
egun goiz batean, 
lore sortachoakin 


